
Սւսյն թվականի մայիսի 2 3 ֊ի ն ,  չորեքշա բ­
թի օրը, երեկոյան ժսոէը 16.30-ին, Մայր Ա– 
|ժոււ է այցելում ՍՍՀՍ՜ մշակութային մինիս­
տրության հրավերով Սովետական Միությու­
նում շրջագայող Գալուստ Կյուլպենկյան հիմ­
ն ա կ ո ւթ յա ն  նախագահ դոկտ. Ժողե դե Ազե– 
րեդո Պերտիգանը՝ իր հարգելի տիկնոջ հետ։

Հա րգարժան հյուրին ուղեկցում էր Հա յկա ­
կան ՍՍՀ Սշակույթի մինիստրության գեղար­
վեստի և թանգարանների բաժնի վարիչ Ա– 
լեքսսւնդր Տեր-Գաբրիելյանը։

Ս. էջմիածնի Սայր տաճարի մուտքի առջև 
դոկտ. Պերտիգանին և իր տիկնոջը դիմավո­
րում են Ս՛այր Աթոռի միաբանները, գլխա­
վորությամբ Ս՜այր տաճարի լուսարարապետ 
Տ. Հուսիկ արքեպ. Սանթուրյսւնի, Ս՛այր Աթո­
ռի պաշտոնեությունը և հոգևոր ճեմարանի 
ուսանողները։

Ջերմագին դիմավորումից հետո, ողջույնի 
և բարիգալստյան խոսք է ասում Շիրակի 
թեմի առաջնորդ Տ. Նա րեկ եպս. Շսւքարյա– 
նը, որից հետո հոգևոր ճեմարանի ուսանող­
ներից մեկը վարդերից կազմված մի գեղե­
ցիկ ծաղկեփունջ է նվիրում տիկին Պերտի– 
դանին։

Ողջույնի և բարիգալստյան խոսքերի փո­
խանակումից հետո, Սայր Աթոռի պատվար­
ժան հլուրերն առաջնորդվում են Սայր տա­
ճար։ Ավագ խորանի առջև լուռ խոկումի ա– 
ղոթք են կատարում դոկտ. Պերտիգանը և իր 
կինը, այնքա՜ն հուզումով և ինքնամոռաց, որ 
ներկաներին թվում է, թե աղոթողները գըտ– 
նըվում են իրենց իսկ հարազատ եկեղեցու 
կամարների տակ։

Ս՛այր տաճարում հյուրերին Հա յ Եկեղեցու, 
Մպյր Աթոռի և հայ ժողովրդի վերաբերյալ 
տեղեկություններ է հաղորդում Տ . Նարեկ ե– 
պխւկոպոսը, թեև հարգարժան նախագահը, 
ինչպես դիտենք, քաջածանոթ հ հայ ժողո– 
վըրդի տառապանքներով լի անցյալին և ներ­
կայի առաջընթաց կյա նքին։

Այնուհետև Ս՛այր Աթոռի հյուրերն առաջ­
նորդվում են Սայր տաճարի եկեղեցական 
արվեստների թանգարան։ Այստեղ նույնպես 
նրանց ծանոթություններ է տալիս Տ. Նարեկ 
եպիսկոպոսը։

Թանգարանի ցուցանմուշներին ծւսնոթա– 
նալուց հետո, պորտուգալացի հյուրերն ա– 
ռաջնորդվում են վեհա րա ն, որտեղ նրանց 
դիմավորում է Գերագույն Հո գև որ  Խորհրդի 
ատենապետ Տ . Սիոն արքեպ. Մանուկյանը՝ 
շրջապատված Խորհրդի անդամներով։

Այստեղ նույնպես ողջույնի, բարիգալստյան 
և շնորհակալության խոսքեր են փոխանակ­
վում Տ . Սիոն արքեպիսկոպոսի և դոկտ. Պեր– 
տիգանի միջև։ Այնուհետև Վեհարանի ընդու­
նելությունների սրահում հյուրերի և ներկա­
ների միջև տեղի է ունենամ ջերմ զրույց՝ 
սրտագին մթնոլորտում, որից հետո բոլոր 
ներկաները հրավիրվում են հյուրասիրության 
սեղանի շուրջ։ Այստեղ Տ . Սիոն արքեպիս­
կոպոսը բաժակ է բարձրացնում պորտուգա­
լացի մեծահարգ հյուրի և նրա տիկնոջ կե­
նա ց արևշատության մաղթանքով։

Այնուհետև Տ. Սիոն արքեպիսկոպոսը խո– 
սում է Վեհափառ Հսւյրապետի՝ Տ . Տ . Վւսզ– 
գեն Ա Ամենայն Հա յոց  կաթողիկոսի եկեղե– 
ցանվեր ու շինարարական ծւսղկուն գործու–

նեության մասին և ցավ հայանում, որ Մսւյյւ 
Աթոռի պատվարժան հյուրերը բարեբախտու­

՛թյունը չունեցան անձամբ ընդունվելու Վ ե­
հափառ Հւսյրապետի կողմից, քանի որ նա 
այժմ հովվապետսւկան սւյցելությամբ գտնվում 
է Արգենտինայի հայոց թեմում։

Տ. Սիոն արքեպիսկոպոսն ապա խոսում է 
Գալուստ Կյուլպենկյան հիմնարկության նվի­
րատվություններով Մայր Աթոռում և ընդ­
հանրապես Հայ Եկեղեցու բոլոր թեմերում, 
որ սփռված են աշխարհով մեկ, կատարված 
շինարարական-բարենորոգչւսկան աշխսս– 
տանքների մասին և իր խորազգաց շնորհա­
կալությունը հայտնում Գալուստ Կյոզպենկ– 
յան հիմնւսրկությւսնն ու անձամբ նրա նա­
խագահ դոկտ. Պերտիգանին։

I՜1 պատասխան Տ. Սիոն արքեպիսկոպոսի 
խոսքի, դոկտ. Պերտիգանն ասում է, որ ին­
քը հավատում է անդրշիրիմյան կյանքին և 
հաստատ համոզված է, որ հանգուցյալ Գա– 
լւսստ Կյուլպենկյանի հոգին այժմ ցնծության 
մեջ է այնտեղ՝ տեսնելով և զգալով այն դրա­
կանն ու բարին, որււվ ապրում և գոյատևում 
են հայ հավատացյալ ժողովուրդը և Հայ Եկհ– 
ղեցին։

Հյո<րաւփ|ւու|9յտն վերջում Տ. Սիոն ա րք­
եպիսկոպոսը Մայր Աթոռի բարձրաստիճան 
հյուրերին նվիրում է հայկական մանրա­
նկարչության մի նմուշ և օնիքս քարից հայ­
կական ոճով պատրաստված մի խաչ։

Դոկտ. Պերտիգանը շնորհակալություն է 
հայտնում թանկագին նվերների և հատկա­
պես այն ջերմ ու սրտագին ընդունելության 
համար, որին իրենք արժանացան Հայ Եկե­
ղեցու դարավոր կենտրոն Ս. էջմիածնում։

Վեհարանից Ս՛այր Աթոռի մեծարգո հյու­
րերն առաջնորդվում են «Ալեք և Մարի Մա­
նուկյան Գանձատուն», որտեղ նրանց Գա ն­
ձատան հայաոճ կառույցի և նրանում պահ­
պանվող հւսյ եկեղեցական արվեստի ցուցա­
նմուշներին ծանոթացնում է ժողովրդական 
նկարիչ Գրիգոր Խանջյանը։ Այստեղ արդեն, 
չկարողանալով զսպհլ իր հիացմունքը, դոկտ. 
Պերտիգանն ասում է. «Ես չգիտեմ, թե ինչ­
պես արտահայտեմ իմ հիացմունքը։ Միայն 
կասեմ, որ Մայր Աթոռ Ս. էջմիւսծնի բորտ 
հաստատությունների կամարների տակ իշ­
խում է աստվածային ոգին» ։

Հրաժեշտի պահ՛ն է։ Դուրս գալով Գան­
ձատնից, դոկտ. Պերտիգանը հայտնում է իր 
ափսոսանքը այն բանի համար, որ. իրենք, 
ցա վոք սրտի, հնարավորություն չունեն եր­
կար մնալու և հանգամանորեն ծանո|9անալու 
Մայր Աթոռին։

Ապա դոկտ. Պերտիգանը և իր հւսրդելի աի 
կինը հրաժեշտ են տալիս բոլոր ներկանե|ւին 
ւ>. լավագույն տպավորություններով մեկնում 
Մայր Աթոռից։

Վ. ԱԲՐԱՀԱՄՅԱՆ


